
«Eibar-Gasteizek
onurak ekarriko ditu»

Industriari eta herritarrei mesede egingo
omen die autobideak®= Gainerakoan,
hirigintzan lan andana egin da Eibarren

=== Javier Mediavilla, Eibarko Hirigintza, Obra eta Zerbitzuetako zinegotzia.

» Eibarko Udaleko zinegotzia

IRATI AGIRREAZALDEGI

» Eibarko kaleak obretan dau-

dela Ikusi dugu azkenaldian.

Zer dela eta hainbeste lan?
Hirurogeiko hamarkadan
etxebizitza asko egin ziren Ei-
barren kanpotik zetorren jen-
dea hartzeko, baina urbani-
zazioa ez zen behar bezala
zaindu. Beraz, denborak au-
rrera egin ahala herria urba-
nizatu beharra zegoela ikusi
genuen, eta sekula bukatzen
ez den lana da.

= Untzaga plaza Elbarko sinbo-

loetako bat da. Erabat berritu

duzue aurten.
Herriko erdigunean libre ge-
ratzen den leku bakarra da
Untzaga. Beraz, lehiaketa bi-
dez hautatuta, Eduardo Arta-
mendi arkitekto eibartarra-
ren plangintza aurrera era-
matea erabaki genuen.
Udalak ez ezik, herritarrek
ere gogoz hartu zuten Arta-
mendiren ideia.

= Zertan aldatu da Untzaga?
Parke bat eraikitzen dihardu-
gu; harmaila handiak izango
dira bertan, eta atzeko parte-
an, Justizia Jauregia. Bestal-
de, Zahar Etxea ere parke ho-
rretan egongo da. Aisialdira-
ko leku bat egitea da asmoa.

= Udaletxeko obrak noizko

amaitukodira?
Ia 100 urte dituen eraikuntza
da udaletxea, eta urte haue-
tan guztietan ez da konponke-
tarik egin; beraz, konponke-
tak behar zituen, segurtasun
arrazoiengatik batik bat; la-
nak, baina, geldirik egon dira
denbora luzean, eta ez dakigu
noiz amaituko diren.

= Eskallera mekanikoak ere

aurtengo berrikuntza Izan di-

ra, ezta?
Eibarren orografia kontuan
hartuz, ikus daiteke mendi
zulo batean sartuta dagoela,
eta auzoak mendi hegaletan
daude. Arazo horri aurre egi-
teko, Udalbus zerbitzua jarri
zuen Udalak goialdeko auzo-
etara joateko. Baina, Bartze-
lonara bidaia egin ostean, Ei-
barren eskailera mekanikoa
egitea interesgarria izan zite-
keela iruditu zitzaigun. Za-
lantzak izan genituen, baina
fidagarria dela ziurtatu zigu-
ten, eta ideia ongi atera da.

= Arrakasta izan omen dute.
Bai, hala da. Ez dakit berriak
direlako edo zergatik izan
den, baina lehenengo eskaile-
rak jarri genituen, eta arra-

kasta izugarria izan dute, eta
orain gehiago ipintzeko as-
moa dugu. Irispide zaila edo
neketsua duten auzoetara jo-
ateko eskailerak jartzea da
gure nahia. Arazo bakarra
haurren bihurrikeriekin izan
dugu. Eskailera mekanikoek
botoia daukate blokeatzeko,
segurtasun neurri moduan,
eta haurrek sarritan botoi ho-
rri eman eta blokeatu dituzte.
= Errapldestan ere berrikun-
tzak ez dira faltaizan aurten.
Saihesbideak Jaurlaritzak
egin zituen, eta herri barruko
trafikoa arindu du. Orain,
Maltzaga eta Azitain arteko
errepidea zabaltzen ari dira.
Izan ere, ez zegoen oinezkoen-
tzako bazterbiderik, eta berri-
kuntzekin, errepidea zabal-
tzeaz gain, oinez lasaiago ibil-
tzeko aukera izango da bide
zati horretan. Bestalde, Ei-
bar-Gasteiz autobideko obrak
ere udan hasi zituzten, eta ho-
ri eibartarrontzat berri pozga-
rria da, aurrerapauso garran-
tzitsua izango delako.
= Zein onura ekarriko dizkio Ei-
barri autobide horrek?
Gasteizerako joan-etorriak
errazteaz gain, industriaren-

